1. G. Holst, Os planetas, “Marte”.

PROFESOR 1:   

Chegamos ao momento en que evocamos a paz como unha lembranza.
PROFESOR 2:   

Impresionad@s polos horrores das guerras (Irak, Líbano, Palestina...), pola manipulación da realidade que teñen feito os grandes e pequenos poderes para xustificala e pola destrución da memoria dos pobos, os ensinantes, os bibliotecarios, os profes, debemos seguir buscando co noso traballo o fortalecemento da paz e a verdade. A verdade porque somos os administradores dos materiais que conteñen todas as verdades, porque dunha información completa xorde a verdade. A paz porque o entendemento entre as persoas é a base do noso traballo; tratamos que comprendades, coñezades e aceptedes o que din outros, tentando abrir mentalidades, facilitando o acceso ás ideas expresadas ao longo dos séculos: todo o contrario do que conseguen as guerras. Por iso, colocamos a tarefa de nos opoñer a elas como o primeiro e máis importante do noso labor cotián.
PROFESOR 3:   

Un bo xeito de ir contra a guerra é divulgar a obra dos poetas que con palabras emocionantes, moito máis impactantes que as balas, fixéronlles fronte. As persoas somos unha mestura de razón e sentimento: nas grandes cuestións necesitamos alimentar o corazón tanto como a cabeza, e os poetas saben alimentar o corazón, ao igual que os músicos. De aí, a nosa proposta de combinación de música con textos.
ALUMNO 1: 

Estourou a guerra! din os xornais. 
ALUMNO 2: 
Estourou a paz digo e din os cidadáns. 
ALUMNO 1: 

Estourou a paz en mil anacos, fragmentos orfos que deambulan en multitude desconsolados. 
ALUMNO 2: 

Onte, e ao dicir onte falamos do principio, de cando só existía a palabra, o home abría os seus ollos ao abraio da pegada, do riso e do aloumiño da auga. Onte, parece que foi onte, LOIS PEREIRO, no seu libro Poesía última de Amor e Enfermidade escribiu
2. G. Verdi, Simon Boccanegra, “Introdución”

ALUMNO 3:


Négase a oír a miña voz antiga



e escoita atentamente as máis recentes



cunha leve esperanza no futuro



e o medo a descubrir unha vez máis



que a morte estaba oculta tamén nelas.



Escoita con tento esas outras voces



e refúxiase mentres nun presente



vitalmente orientado á defensiva.



Garda o pasado baixo sete chaves



mantendo o seu discurso



silenciado.



Négate, si, rexeita e nega a miña voz antiga!



porque agora sei algo que antes non sabía:



que en realidade tampouco era miña.

3. L.v. Beethoven, Quinta Sinfonía, “Terceiro movemento”

ALUMNO 1:
Despois, alguén escribiu o primeiro libro e nel sementaron o sangue do primeiro crime. Outros fixeron ao libro Verdade, outros fixérono Doutrina e outros, moitos outros escribiron outros libros e fixéronos tamén Verdade. 
ALUMNO 2: 
Outros, moitos, multitudes, tocárono coas mans e non sentiron nada, pero calaron... calaron e CELSO EMILIO FERREIRO, vello mensaxeiro do vento, veu o perigo da liberdade espreitada polo absoluto: a doutrina. E dende o seu espírito deixou agromar o seu cantar:
ALUMNO 4:



Carta á miña muller



Querida, non o esquezas, hai palabras



que é pecado dicilas neste tempo.



Palabras que non debes pronuncialas,



nin sequera pensala, cavilalas,



tatexalas, gabalas, escribilas...



Moito menos berralas.



Esposa, toma nota e non esquezas:



non digas libertá palabra triste



con perigo de morte e calivera.



Se é certo que me queres nunca digas



esta palabra estúpida



que ten dentes e morde coma un lobo.



Non digas tan sequera



as verbas derivadas,



por moi lonxano e vago



que sexa o parentesco etimolóxico,



como son, verbigratia, libertino,



liborio, liberata, libre cambio.



En troques di cadea, viva, viva,



Si señor, moitas gracias, Dios llo pague.



¡Xa verás qué felices imos sere!

4. R. Wagner, Tannhauser, “Obertura”

ALUMNO 1:
A paz estourou, digo/din, ou polo menos caeu malferida polo disparo doutrinario.

ALUMNO 2: 
Antonte, quizais foi antes (encantaríame dicir que foi un soño, que sinxelamente, non foi), os nenos de España, as mulleres de España, os homes de España, e con eles Galiza enteira, a guerra cruenta entre irmáns, arrincan as palabras doridas de LUÍS PIMENTEL

ALUMNO 5:



Cunetas



¡Outra vez, outra vez o terror!



Un día e outro día,



sen campás, sen protesta.



Galicia ametrallada nas cunetas



dos seus camiños.



Chéganos outro berro.



Señor, ¿qué fixemos?



-Non fales en voz alta-.



¿Ata cando durará este gran enterro?



-Non chores que poden escoitarte.



Hoxe non choran máis que os que aman a Galicia-.



¡Os milleiros de horas, de séculos,



que fixeron falla



para faguer un home!



teñen que se encher aínda



as cunetas



con sangue de mestres ou de obreiros.



Lama, sangue e bágoas nos sulcos



son semente.



Docemente chove.



Enviso, arrodéame unha eterna noite.



Xa non terei palabras pra os meus versos.



Desvelado, pola mañá cedo


baixo por un camiño.



Nos pazos onde se trama o crime



ondean bandeiras pingando anilina.



Hai un aire de pombas mortas.



Tremo outra vez de medo.



Señor, isto é o home.



Todas as portas están pechadas.



Con ninguén podes trocar o teu sorriso.



Nos arrabás,



bandeiras batidas i esfarrapadas.



Deixa atrás a vila.



Ti sabes que todos os días



hai un home morto na cuneta,



que ninguén coñece aínda.



Unha muller sobre o cadáver do seu home



chora.



Chove.



¡Negra sombra, negra sombra!



Eu ben sei que hai un misterio na nosa terra,



máis alá da néboa,



máis alá do mar,



máis alá da chuvia,



máis alá do bosque.

5. R. Wagner, Lohengrin, “Obertura”

ALUMNO 1:
Logo, a doutrina (sempre a doutrina), que leva ao home ao desatino e á morte afunde a Europa na desesperación e na vertixe. BLAS OTERO queixábase do aire e doíase do home:
ALUMNO 6:


Definitivamente, cantaré para el hombre.



Algún día –después-, alguna noche,



me oirán. Hoy va –vamos- sin rumbo,



sordos de sed, famélicos de oscuro.



Yo os traigo un alba, hermanos. Surto un agua,



eterna no, parada ante la casa.



Salid a ver, venid, bebed, dejadme



que os unja de agua y luz, bajo la carne.



De golpe, han muerto veintitrés millones



de cuerpos. Sobre Dios saltan de golpe



-sorda, sola trinchera de la muerte-



con el alma en la mano, entre los dientes



el ansia, sin saber por qué mataban;



muerte son, sólo muerte. Entre alambradas



de infinito, sin sangre, son hermanos



nuestros, vengadlos, sin piedad, vengadlos!



Solo está el hombre. ¿Es esto lo que os hace



gemir? Oh, si supieseis que es bastante.



Si supieseis bastaros, ensamblaros.



Si supierais ser hombres, sólo humanos.



¿Os da miedo verdad? Sé que es más cómodo



esperar que Otro -¿quién?- cualquiera, Otro,



os ayude a ser. Soy. Luego es bastante



ser, si procuro ser quien soy. ¡Quién sabe



si hay más! En cambio, hay menos: seis sentinas



de hipocresía. ¡Oh, sed, salid al día!



No sigáis siendo bestias disfrazadas



de ansia de Dios. Con ser hombres os basta.
ALUMNO 2:
Remata a guerra... ¡tanto sufrimento! Tantas mortes, tanto odio sementado. Pero unha guerra nunca remata na paz, porque a guerra sementa odios, e os odios sementan guerras. E a voz de JORGE TEILLIER recolle a dor:

ALUMNO 7:


El día en que Hiroshima y Nagasaki ardían


yo veía feliz a medio mundo,


porque los aliados habían vencido



y al fin se terminaba la guerra,



y terminarían todas las guerras.



Yo pensaba en la Bomba como en un gran fuego de artificio en



la plaza del Año Nuevo,



y mientras aceras de asfalto derretido


arrastraban a miles de seres,



yo miraba jugar al escondite a niñas vecinas



y esperaba que me llamaran a sentarme en la mesa.



Los girasoles relucían



y caracoles despreocupados trazaban sus senderos plateados en



el jardín,



mientras en la tierra del sol naciente



monstruosas plantas retorcidas crecían y nacían larvas



sin nombre.



Aquí hermosas muchachas peinaban largas trenzas,



mientras allá millares de mujeres quedaban sin cabello.



Caía el telón sobre otro día



y yo miraba ávidamente el mundo



cerrado para siempre a los ojos de tantos niños.


Aún no se usaba la palabra radioactividad.



Y yo, a los diez años sabía que todo estaba bien;



era el fin de la guerra y triunfaban los buenos.



Todo el mundo estaba feliz y se preparaba el desfile de la



Victoria,



cuando al otro lado de nuestro otoño



Hiroshima y Nagasaki ardían.



6. G. Mahler, Quinta Sinfonía, “Andantino”

ALUMNO 1:
Despois da guerra, a paz ferida, a dor, entreábrese enloitada na voz grave, pesarosa, acugulada de escepticismo cara á condición humana de BERTOLD BRECHT:
ALUMNO 8:


A guerra que virá



non é a primeira. Houbo



outras guerras.



Ao final da última



houbo vencedores e vencidos.



Entre os vencidos, a xente común



pasaba fame. Entre os vencedores



a xente común pasábaa tamén.

ALUMNO 2:
Houbo un sosego de balas e un asomo de esperanza. MIGUEL HERNÁNDEZ, o guerreiro do imposíbel aloumiño do fillo e do peito esnaquizado, ergue a súa voz coma unha mensaxe:

ALUMNO 9:


Tristes guerras



si no es amor la empresa.



Tristes,  tristes.



Tristes armas



si no son las palabras.



Tristes, tristes.



Tristes hombres



si no mueren de amores.



Tristes,  tristes.

ALUMNO 1:
Tristes homes... os que quedan encadeados na arañeira da lembranza. 
ALUMNO 2:
E sen a penas tempo para a sorpresa. Sen a penas tempo para que a palabra fale. Sen a penas tempo o animal sedento coa súa doutrina ao vento, ármase, encirra coa súa mirada e inxéctase en sangue. A palabra de Gandhi silenciada e ese horror que reborda a voz de CELSO EMILIO

7. L.v. Beethoven, Quinta Sinfonía, “Cuarto movemento”

PROFESOR 4:   




Digo Viet Nam e basta



Digo bomba de fósforo.



Apenas digo nada.



Digo lombriga e larva



de carne podrecida.



Digo nenos de napalm.



terror de noite e selva,



fedor de cidade e cloaca.



Fame, suor, aldraxe,



pugas de aceiro, antropofaxia.



Digo guerra bestial,



tremor de terra, crime, lume, lava,



estoupido, verdugo



e mortandade en masa



Digo gas abafante.



Apenas digo  nada.



Digo ianqui invasor,



depredador de patrias.



Digo plutonio, pentágono,



esterco bursátil, palanca,



Presidente, gadoupa,



chuvia, amargura, baba.



Digo petróleo, ferro,



mineral, trampa,



lobo, caimán, polaris, cóbrega,



miseria, diplomacia.



Digo devastación que USA, usa.



Apenas digo nada.



Digo Viet Nam, i está xa dito todo



Cunha soia palabra.



Para abranguer a vergonza do mundo,



Digo Viet Nam e basta.
ALUMNO 1:
Tristes guerras, se non é amor a empresa. Tristes, tristes...
ALUMNO 2: 
O home ensombrécese, treme, e logo, unha vez máis, adurmiña coas súas fibras disolvidas. A paz é unha pomba ferida, a paz é ese neno famento, a paz é esa terra torturada con teimosía de babeco. O planeta tremelica mentres as plantas morren e o neno, sempre ese neno, sempre ese neno cheos os ollos de moscas verdes, trata, inutilmente, de alcanzar uns peitos de senrada, uns peitos inexistentes, nun país do deserto. 
ALUMNO 1: 
Os mercadores vendían armas e os homes-cousa aplaudían. CELSO EMILIO non calaba, e os outros, non entendían a ironía:

ALUMNO 11:



Marcha militar alegre



¡Qué ben, que a bomba vén co seu rebombio!



A bomba, ¡bong!, a bomba, bon amigo.



A bomba con aramios, con formigas,



con fornos pra asar meniños loiros.



A bomba ten lombrices, bombardinos,



vermes de luz, bombillas fluorescentes,



peixes de chumbo, vómitos, anémonas,



estrelas de plutonio plutocrático,



esterco de cobalto hidroxenado,



martelos, ferraduras, matarratos.



A bomba, bong. A bomba, bon amigo.



Con átomos que estoupan en cadeia



e creban as cadeias que nos atan:



Os outos edificios.



Os outos funcionarios.



Os outos fiñanceiros.



Os outos ideais.



¡Todo será borralla radiaitiva!



As estúpidas nais que paren fillos



polvo serán, mais polvo namorado.



Os estúpidos pais, as prostitutas,



as grandes damas da beneficiencia,



magnates e mangantes, grandes cruces,



altezas, escelencias, eminencias,



cabaleiros cubertos, descubertos,



nada serán meu ben, si a bomba vén,



nada o amor , e nada a morte morta



con bendiciós e plenas indulxencias.



¡Qué ben, que a bomba vén! Nun instantiño



a amable primavera faise cinza



de vagos isótopos placentarios,



de letales surrisas derretidas


baixo un arco de átomos triunfais.



A bomba, ¡bong! A bomba co seu bombo



de setas e volutas abombadas,



axiña vén, vela aí vén, bon amigo.



¡¡Estamos ben!! ¡Está ben! ¡Está bon!



¡¡¡Booong!!!

LUIS ANTONIO DE VILLENA preocúpase pola pantasma que percorre Europa:

8. J. Brahmns, Cuarta Sinfonía, “Primeiro movemento”

ALUMNO 12:



¿Qué haremos con los niños-



cadáveres y los paisanos-hueso,



y hasta dónde caben en el bolsón los humillados



y ofendidos? Y si todo es petróleo ¿por qué sangre?



Y si todo Imperio, ¿por qué democracia? ¿Por qué



nos engaña el que engaña, tanto mentiroso cubierto



de poder, gloria, bendición, altivez, ambiciones sin tasa?



La gente  que sufre –la inmensa legión horrorizada-



sabe que hay variadísimos Ejes del Mal, como siempre.



La gente corriente –tú, nosotros, ellos- lo que no ve



es el Bien. El Bien, amigo, no aparece por ninguna parte.

ALUMNO 1:
O Congo, Ruanda, Angola... en Suráfrica os brancos das armas son negros, en Afgnistán o aire converteuse en veleno e en Irán as doutrinas, os fundamentalismos dos homes de sempre, sen máscaras de gas outra vez sentenciaron aos inocentes a morte. Hai berros de angustia en Irak e en Kuwait, en Israel e en Palestina, mentres os pilotos voan alleos á desgraza. En Arabia, un piloto –tras deixar a súa mensaxe de morte en Bagdad- dicía que o espectáculo era como unha gran árbore de nadal arrodeada de fogos de artificio. 
ALUMNO 2: 
Pero tamén os poetas árabes, eses grandes descoñecidos, claman nos seus poemas pola paz, degoro estéril que debemos soster. Ao preguntármonos que sentían, que sentimentos espertaban neles a idea de patria, de nación, de identidade, encontrámonos cunha inmensa tristura, unha fonda melancolía que ten as súas raíces nos innumerables conflitos e tensións que desde hai anos asoballan os seus países. O poeta sirio NIZAM QABBANI, chora a desavinza árabe-israelí:
ALUMNO 12:
Lección de debuxo

O meu fillo coloca fronte a min a súa caixa de pintura 

e pídeme que lle debuxe un paxaro. 

Mergullo o pincel en cor gris 

e debuxo un cadrado con pechaduras e barrotes. 

O abraio enche os seus ollos: 

"...Pero esta é unha cadea, pai, 

¿non sabes como debuxar un paxaro?" 

E eu dígolle: "Fillo,  perdóame. 

Esquecín a forma dos paxaros". 

O meu fillo coloca fronte a min o seu caderno de debuxo 

e pídeme que lle debuxe unha espiga de trigo. 

Termo da pluma 

e debuxo unha pistola. 

O meu fillo búrlase da miña ignorancia 

e exclama: 

"¿Acaso non coñeces, pai, a diferenza entre 

una espiga de trigo e unha pistola?" 

Eu dígolle: "Fillo, 

acostumaba coñecer as formas das espigas de trigo, 

a forma da peza de pan, 

a forma da rosa, 

pero nestes duros tempos 

as árbores da fraga uníronse 

á milicia 

e a rosa padece obtusas fatigas 

neste tempo de espigas armadas, 

de paxaros armados, 

de cultura armada 

e relixión armada, 

non podes comprar unha peza de pan 

sen encontrar una pistola dentro, 

non podes coller unha rosa no campo 

sen que che crave as súas espiñas na face, 

non podes comprar un libro 

que non estoupe nas túas mans". 

O meu fillo senta a carón da miña cama 

E pídeme que lle recite un poema, 

unha bágoa cae dos meus ollos á almofada. 

O meu fillo próbaa, abraiado, dicindo: 

"¡Pero esta é unha bágoa, pai, non un poema!" 

E eu dígolle: 

"Cando medres, meu fillo, 

e leas o diván de poesía árabe, 

descubrirás que a palabra e a bágoa son irmás 

e o poema árabe 

non é máis que unha bágoa chorada polos dedos que a escriben". 

O meu fillo pon as súas plumas, a súa caixa de xiz fronte a min 

e pídeme que lle debuxe unha patria. 

Entón o pincel treme nas miñas mans 

E bótome a chorar. 

9. F. Mendelssohn, Cuarta sinfonía, “Primeiro movemento”

ALUMNO 1: 

Estourou a guerra! din os xornais. 
ALUMNO 2: 
Estourou a paz digo e din os cidadáns. 
ALUMNO 1: 
Estourou a paz en mil anacos, fragmentos orfos que deambulan en multitude desconsolados. Crébanse as vidas nese estoupido, ruxido sen final. Ao fondo da noite hai unha estrela e nela latexa a esperanza. O home está medio durmido, espertando, e CÉSAR VALLEJO lémbranos coa súa voz que mentres exista humanidade hai esperanza:

ALUMNO 13:



Al fin de la batalla,



y muerto el combatiente, vino hacia él un hombre



y le dijo: “¡No mueras, te amo tanto!”



Pero el cadáver ¡ay! siguió muriendo.



Se le acercaron dos y repitiéronle:



“¡No nos dejes! ¡Valor! ¡Vuelve a la vida!!”


Pero el cadáver ¡ay! siguió muriendo.


Acudieron a él veinte, cien, mil, quinientos mil,



clamando: ¡Tanto amor y no poder nada contra la muerte!”



Pero el cadáver ¡ay! siguió muriendo.


Lo rodearon millones de individuos,



con un ruego común: “¡Quédate, hermano!”



Pero el cadáver ¡ay! siguió muriendo.



Entonces, todos los hombres de la Tierra



le rodearon; les vio el cadáver triste, emocionado;


incorporándose lentamente,



abrazó al primer hombre, echóse a andar...

ALUMNO 2:
Esperanza en tantos e tantos escritores, que como única arma branden a súa pluma. Porque a guerra nunca paga a pena, en palabras de DALTON TRUMBO, no seu fermosísimo libro Johnny cogió su fusil:
PROFESOR 5:   



Rapaces: Non hai nobreza ningunha na morte. Nin sequera cando morres por defender o honor. Nin aínda cando sexas o grande heroe da humanidade. Nin aínda cando sexas tan grande que o teu nome nunca sexa esquecido, e ¿quen é tan grande? O máis importante é a vida. Mortos non servides nada máis que para os discursos. Non vos deades por aludidos cando vos dean palmadas nos ombreiros e vos digan imos, temos que loitar pola liberdade ou por calquera outra palabra. Dicide que o sentides, que non tedes tempo para morrer, que estades moi ocupados, e logo dade a volta e correde. A vosa tarefa é vivir, non morrer. Non hai nada máis grande cá vida. Non hai nada nobre na morte.
10. F. Mendelssohn, Cuarta Sinfonía, “Segundo movemento”

ALUMNO 1:

E por iso BORIS VIAN canta:

ALUMNO 15:




Le déserteur



Señor presidente



Escríbolle esta carta



Que quizais lea vostede



Se ten tempo



Acabo de recibir



A orde militar



Para ir á guerra



O próximo mércores



Señor presidente



Non vou facelo



Non viñen a este mundo



Para matar pobre xente



Non quero que se enfade



Pero debo dicirlle



Que a miña decisión é firme:



Vou desertar



Dende día en que nacín



Vin morrer a meu pai



Partir a meus irmáns



E chorar a meus fillos



Miña nai sufriu tanto



Que xa está baixo terra



Rise das bombas 



E ata dos vermes



Cando estiven preso



Roubáronme a muller



Roubáronme a alma



E todo o meu pasado



Mañá moi cedo



Pechareilles a porta



A aqueles anos mortos



E botareime ao camiño



Pedirei esmola



Polas rotas de Francia



De Bretaña a Provenza



E direille á xente:



“néguense a obedecer



néguense a colaborar



non vaian á guerra



néguense a partir”



Se hai que derramar sangue



Derrame vostede a súa



Pois tan bo apóstolo é



Señor presidente



Se ordena que me busquen



Dígalles aos seus axentes



Que non levarei armas



Que poden disparar

10. J.S. Bach, Concerto de Brandemburgo nº 2”, “Primeiro movemento”

ALUMNO 2:

Polo visto é aínda posíbel declararse home, como JAIME GIL DE BIEDMA
ALUMNO 16:



Por lo visto es posible declararse hombre.

Por lo visto es posible decir no. 

De una vez y en la calle, de una vez por todas

y por todas las veces en que no pudimos.

Importa por lo visto el hecho de estar vivo.

Importa por lo visto que hasta la injusta fuerza

necesite, suponga nuestras vidas, esos actos mínimos

a diario cumplidos en la calle por todos.

Y será preciso no olvidar la lección;

saber, a cada instante, que en el gesto que hacemos

hay un arma escondida, saber que estamos vivos

aún. Y que la vida

todavía es posible, por lo visto.

PROFESOR 1:   

Esperemos que a nosa lectura axude a berrar sempre, cada vez máis forte, NON Á GUERRA.

